
Ginekologiya (yun. gynaikos - ayol va logos-taʼlimot) klinik tibbiyotning bir 

sohasi, turli yoshdagi xotin-qizlar organizmining oʻziga xos anatomik-fiziologik 

xususiyatlarini hamda ularning jinsiy aʼzolari kasalliklarini oʻrganadi. Ayollarning 

normal jinsiy faoliyati — hayz koʻrishi, bola tugʻishi, shuningdek, bola tugʻish va hayz 

koʻrishdan qolishi (klimakteriya davri) hamda shu davrga xos kasalliklar, tugʻmaslik 

sabablari, ularning oldini olish va davolash yoʻl-yoʻriqlari oʻrganiladi.Ginekologiya 

19-asrning oʻrtalarida mustaqil fan sifatida tashkil topdi. Ginekologiya tushunchasi 

dastlab Gippokrat, Gerofil kabi yunon shifokorlarining asarlarida keltirilgan. Ibn 

Siioning "Tib qonunlari"da bir qancha ginekologik kasalliklarning kelib chiqish 

sabablari, ularni aniqlash, davolash va oldini olish yoʻllari bayon etilgan.  

 Ginekologik kasalliklar jinsiy sistemaga tegishli boʻlsada, lekin u butun 

organizmga taʼsir qiladi. Barcha aʼzolar bir - biri bilan uzviy bogʻlanganligi uchun, 

ginekologik kasalliklarni butun organizm kasalliklari deb qarash hamda davolash 

mumkin. Bu kasalliklar boshqa azo va sistemalarning kasalligi taʼsirida ham yuzaga 

kelishi mumkin. Masalan Turli infeksiyalar, bolalikda boshdan oʻtkazgan kasalliklar, 

endokrin xastaliklar, moddalar almashinuvining buzilishi kabilardir.  Xotin-qizlar 

kasalliklari bir necha guruhlarga boʻlinadi: yalligʻlanish kasalliklari, hayz faoliyatining 

buzilishi, oʻsma kasalliklari, jinsiy aʼzolar rivojlanishi hamda joylashuvi anamaliyasi 

va shunga oʻxshash kasalliklar. Xotin-qizlar kasalliklari ichida alohida guruhni neyro 

endokrin sindromlar tashkil etadi; bu, asosan, gipotalamogipofizar patalogiyalar bilan 

bogʻliq. Bular ginekologik hamda endokrinologik yoʻl bilan davolaniladi.  

Mavzuning dolzarbligi: Qiz bolalar va yosh qizchalarda ham jinsiy sistema 

kasalliklari kuzatiladi. Bu, hayz funksiyasining buzilishi va jinsiy aʼzolar 

rivojlanishidagi anomaliyalardir. Bunga, asosan, uning bolaligida boshidan kechirgan 

turli kasalliklari, noqulay turmush tarzi, hatto u ona qornidaligidayoq onasining 

birorbir jiddiy kasallik bilan ogʻriganligi sabab boʻlishi mumkin. Hayz funksiyasining 

buzilishi qizlarda hayzning kech yoki erta boshlanishi, nomuntazamligi, qon ketishi 

bilan kechadi. Davolash choralari qancha erta boshlansa, shuncha samarali boʻladi.  

Hayz sikli-ayollar salomatligining belgisidir. Sog'lom ayolda sikl 21 dan 35 

kungacha davom etadi. Har bir ayol uchun hayz kunlarining soni individualdir, bu 3-7 

kunni tashkil etadi. Agar hayz kunlari orasidagi muddat 40-60 kunni tashkil qilsa yoki 

21 kundan kamroq so’ngara qisqarsa sikl buzilganligini taxmin qilish mumkin. 

Hayz sikli buzilishining bir necha ko`rinishi mavjud: gipomenstrual sindrom 

(kamdan-kam, qisqa, kam miqdorda hayz ko'rish), ko`p miqdorda qon ketishi bilan 

bog'liq hayz sikli buzilishi, algodismenoreya, ya'ni og'riqli hayz ko'rish. Hayz sikli 

bilan bog`liq muammolarning asosiy sabablari:   asab tizimining buzilishi, stress;-

gormonal o'zgarishlar-kichik tos sohasi ichki organlarining yuqumli kasalliklari,  irsiy 

omil, iqlim o'zgarishlari, dori-darmonlarni qabul qilish, -semizlik yoki haddan tashqari 

ozg'inlik, ichki organlar patologiyasi, tuxumdonlardagi xavfsiz/xavfli o`smalar, 

bachadondan tashqari homiladorlik, bolalikdagi tez-tez shamollashlar (12 yoshgacha) 

bolalik paytida qizilcha va suvchechak kabi kasalliklar bilan og`riganlik. 

Hayz sikli buzilganda namoyon bo'ladigan belgilar quyidagilardir:hayz sikli 

muntazamligining buzilishi, qon miqdorining kamayishi, hayz sikli davomiyligining 

qisqartirish,  hayz paytida doimiy kuchli og'riq. Sanab o`tilgan alomatlar kuzatilganda 

zudlik bilan ginekologga murojaat qilish lozim. Birlamchi tekshiruvdan tashqari, 

ginekolog kasallikning sababini aniqlash uchun to'liq tekshiruv o'tkazadi. Hayz sikli 

buzilishini tashxislash va davolash uchun quyidagi tekshiruvlardan o`tish lozim. 

Kichik tos sohasi a'zolarining ultratovush tekshiruvi, qalqonsimon bez, buyrak usti 

bezlari ultratovush tekshiruvi, jinsiy yo'l bilan yuqadigan infeksiyalar mavjudligini 

tekshirish, ayoldagi gormonal o`zgarishlar darajasini baholash uchun qon tekshiruvi, 

bachadonning ichki qatlami (endometriy) holatini tekshirish. Kasallikni aniqlashda 

Laboratoriya va instrumental tekshiruvlar natijalariga ko'ra ginekolog individual 

davolash dasturini ishlab chiqishi mumkin. Shundan so'ng, quyidagi davolash usullari 

tayinlanadi:  infeksiyalar va yallig'lanish jarayonlari mavjud bo'lganda, dori-darmonlar 

va fizioterapiya usullari buyuriladi,gormonal buzilishlar uchun gormonlar darajasini 

normallashtiradigan preparatlar qo'llaniladi,  hayz sikli buzilishining sababi o'sma 

jarayonlari bo'lsa, jarrohlik yo`li bilan davolash amalga oshiriladi,  vitaminli 

komplekslar buyuriladi, ovqatlanish va uyqu rejimini tartibga solish tavsiya etiladi. 

Xavfli jihatlari Nima uchun hayz siklining buzilishi xavfli? Bu xavfli 

ginekologik kasalliklarning rivojlanishining belgisi bo'lishi mumkin. Hatto sikldagi 

kichik buzilish ham jiddiy kasalliklar boshlanayotganini bildirishi mumkin, masalan: 

bachadon qo'shimchalarining yallig'lanishi, sistit, tuxumdonlar yoki bachadonda 

xavfsiz va xavfli o'smalarining paydo boʻlishi. 

Xulosa: Ayollar stress va kuchli asabiy taranglikdan saqlanishi,ortiqcha 

jismoniy faollikni kamaytirishi,  sabzavot mevalarni koʻp isteʼmol qilishi, sanitariya 

gigiyenaga amal qilishi lozim.Ginekologik amaliyotda jinsiy sistemaning rakoldi 

kasalliklarini oldini olish muhim, chunki ular vaqt oʻtishi bilan rakka aylanishi ham 

mumkin. Oʻsmalar ham, rakoldi kasalliklar ham odatda koʻzga yaqqol 

tashlanmaydigan belgilarsiz kechadi, shu sababli ayollar va qizlar yilda ikki marta 

ginekolog tekwiruviga borish kerak. Zero, ayollar salomatligi - sogʻlom avlodlar 

davomiyligini taʼminlaydi!!! 

